ԱՄՓՈՓԱԹԵՐԹ 2
«ՍԱՀՄԱՆԱՅԻՆ ՇԵՐՏՈՒՄ ԵՎ ՍԱՀՄԱՆԱՅԻՆ ԳԵՏԻ ԱՓԵՐԻՆ ԳՏՆՎՈՂ ՀԱՆՔԵՐԵՎԱԿՈՒՄՆԵՐՈՒՄ ԵՎ ՀԱՆՔԱՎԱՅՐԵՐՈՒՄ ԸՆԴԵՐՔՕԳՏԱԳՈՐԾՈՒՄ ԻՐԱԿԱՆԱՑՆԵԼՈՒ ՎԵՐԱԲԵՐՅԱԼ ԱԶԳԱՅԻՆ ԱՆՎՏԱՆԳՈՒԹՅԱՆ, ԱՐՏԱՔԻՆ ԳՈՐԾԵՐԻ ԵՎ ՊԱՇՏՊԱՆՈՒԹՅԱՆ ԲՆԱԳԱՎԱՌՆԵՐԻ, ԻՍԿ ՄԱՔՍԱՅԻՆ ՀՍԿՈՂՈՒԹՅԱՆ ԳՈՏՈՒ ԿԱՐԳԱՎԻՃԱԿ ՈՒՆԵՑՈՂ ՏԱՐԱԾՔՆԵՐՈՒՄ՝ ՆԱԵՎ ՄԱՔՍԱՅԻՆ ԲՆԱԳԱՎԱՌԻ ՊԵՏԱԿԱՆ ԼԻԱԶՈՐՎԱԾ ՄԱՐՄԻՆՆԵՐԻ՝ ԻՐԵՆՑ ԻՐԱՎԱՍՈՒԹՅՈՒՆՆԵՐԻ ՇՐՋԱՆԱԿՆԵՐՈՒՄ ՀԱՄԱՁԱՅՆՈՒԹՅՈՒՆՆԵՐԻ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	
1․ ՎԱ իրավաբանական վարչություն
	05.06.2026թ.

	
	N 02/12.23/19171-2026

	Կարգի 5-րդ կետի համաձայն՝ (...) համաձայնություն տրամադրելը մերժելու դեպքում լիազոր մարմինները ներկայացնում են մերժման հիմնավորումները, բացառությամբ սույն կարգի 6-րդ կետով նախատեսված դեպքի։ Սակայն հարկ է նշել, որ կարգով որոշակիացված չեն այն հիմքերը, որի շրջանակներում լիազոր մարմինները կարող են տալ կամ չտալ հայցվող համաձայնությունը:
	Ընդունվել է:
Լրամշակված նախագծի 6-րդ կետով սահմանվել են համաձայնության տրամադրումը մերժելու հիմքերը։

	
2․ ՎԱ պետաիրավական վարչություն
	05.06.2026թ.

	
	N 02/12.23/19171-2026

	1. Ներկայացված նախագծով հաստատվող հավելվածով նախատեսվում է ընդերքօգտագործում իրականացնելու վերաբերյալ ազգային անվտանգության, արտաքին գործերի, պաշտպանության, մաքսային բնագավառների պետական լիազորված մարմինների կողմից համաձայնությունների տրամադրման կարգը: Միաժամանակ, հավելվածի 5-րդ կետով նախատեսվում է, որ լիազոր մարմինները, ոչ ուշ, քան դիմումի ստացման օրվանից երեսուն աշխատանքային օրվա ընթացքում ուսումնասիրում են դրանք և ընդունում են գրավոր վարչական ակտ՝ համաձայնությունը տրամադրելու կամ համաձայնություն տրամադրելը մերժելու վերաբերյալ։ Իսկ համաձայնություն տրամադրելը մերժելու դեպքում լիազոր մարմինները ներկայացնում են մերժման հիմնավորումները, բացառությամբ հավելվածով հաստատվող կարգի 6-րդ կետով նախատեսված դեպքի։ Մինչդեռ, սահմանվող կարգում բացահայտված չեն ինչպես համաձայնության տրամադրման, այնպես էլ դրա մերժման հիմքերը: Մեր գնահատմամբ, առնվազն ուղենիշային մակարդակով պետք է ներդրվեն համապատասխան դրույթներ, որպիսի կարգավորումների առկայության անհրաժեշտությունը հատկապես կարևորվում է անվտանգային տեսանկյունից հնարավորինս անխոցելի կարգավորումների տեղայնացման անհրաժեշտությամբ պայմանավորված:
	1. Ընդունվել է:
Լրամշակված նախագծի 6-րդ կետով սահմանվել են համաձայնության տրամադրումը մերժելու հիմքերը։

	2. Նախագծով հաստատվող հավելվածի 7-րդ կետով սահմանվում է, որ ոչ լրակազմ փաթեթ ներկայացնելու կամ ներկայացված փաստաթղթերում թերությունների՝ վրիպումների, անճշտությունների կամ այլ բացթողումների առկայության դեպքում լիազոր մարմինը ոչ ուշ, քան դիմումի ստացման օրվանից հինգ աշխատանքային օրվա ընթացքում՝ փոստային կամ էլեկտրոնային ծանուցմամբ, վերադարձնում է փաթեթը լրամշակման՝ հստակ նշելով հայտնաբերված թերությունները։ Ընդ որում, ըստ նախագծային կարգավորումների սահմանված ժամկետում թերությունները չվերացնելը լիազոր մարմնի կողմից դիմումի մերժման 
հիմք է: Ստացվում է՝ թվարկված բոլոր դեպքերում, անկախ այն հանգամանքից, որ եթե դիմումում առկա են անգամ ձևական սխալներ, որոնք կարող են շտկվել նաև վարչական մարմնի կողմից, ներկայացված դիմումը վերադարձվելու է: Այնինչ, նման կարգավորման նախատեսումը խնդրահարույց է «Վարչարարության հիմունքների և վարչական վարույթի մասին» ՀՀ օրենքի 32-րդ հոդվածի համատեքստում:
	2. Ընդունվել է:
Լրամշակված նախագծի 8-րդ կետում կատարվել է համապատասխան փոփոխություն։

	
3․ ՎԱ տարածքային զարգացման և շրջակա միջավայրի հարցերի վարչություն
	05.06.2026թ.

	
	N 02/12.23/19171-2026

	1. Հակասություններից և տարընթերցումներց խուսափելու նպատակով` անհրաժեշտ է խմբագրել Նախագծի հավելվածի (այսուհետ՝ Հավելված) 1-ին կետում առկա «(այսուհետ՝ ընդերքօգտագործում)» եզրույթը՝ հաշվի առնելով վերջինիս՝ ՀՀ ընդերքի մասին օրենսգրքում ներկայացված համապատասխան սահմանումը։

	1. Չի ընդունվել:
Հավելվածի 1-ին կետում «ընդերքօգտագործում» եզրույթը կիրառվել է բացառապես որպես պայմանական կրճատ անվանում՝ սույն կարգի հետագա դրույթներում «սահմանային շերտում և սահմանային գետի ափերին գտնվող հանքերևակումներում և հանքավայրերում ընդերքօգտագործում իրականացնելու» բառակապակցության բազմակի կրկնությունից խուսափելու նպատակով։ 
Նախագծով չի սահմանվում «ընդերքօգտագործում» հասկացության նոր կամ տարբերվող բովանդակություն, ուստի այն չի հակասում ՀՀ ընդերքի մասին օրենսգրքում ամրագրված սահմանմանը։

	2. Տարընկալումներ չառաջացնելու նպատակով` անհրաժեշտ է խմբագրել (ցուցաբերելով միանման մոտեցում) կամ հստակեցնել Հավելվածում ներկայացված «համաձայնություն» և «համաձայնություններ» ձևակերպումները (օրինակ՝ Հավելվածի 2, 3 և 5-րդ կետեր)։
	       2․ Ընդունվել է 
Նախագծի հավելվածի 3-րդ կետը խմբագրվել է։ 

	3. Անհրաժեշտ է խմբագրել Հավելվածի 3-րդ կետով սահմանվող գործընթացը գրավոր ընթացակարգով իրականացնելու դրույթը և վերջինիս համար սահմանել էլեկտրոնային տարբերակով վարման ընթացակարգ՝ բացառելով դրանց թղթային տարբերակով վարելը (հաշվի առնելով ՀՀ թվային վերափոխման, թվային (էլեկտրոնային) հասարակության և տնտեսության ձևավորման ուղղությամբ իրականացվող բարեփոխումներն ու ծրագրերը): 




Բացի այդ, խմբագրման կամ պարզաբանման կարիք ունի «մաքսային բնագավառի պետական լիազորված մարմինների» եզրույթը, քանի որ պարզ չէ, թե մաքսային բնագավառի քանի պետական լիազորված մարմինների» մասին է խոսքը։
	3․Ընդունվել է մասամբ:
Համաձայնության տրամադրման գործընթացն ամբողջությամբ էլեկտրոնային միջավայրում կազմակերպելու հարցը պահանջում է ընթացակարգային և տեխնիկական լրացուցիչ կարգավորումներ, ուստի նշված հարցը կապահովվի «Հանքարդյունաբերության ոլորտի համապարփակ թվայնացման» ծրագրի իրականացման շրջանակում, որը ներառվել է նաև ՀՀ տարածքային կառավարման և ենթակառուցվածքների նախարարության 2026թ երկրորդ կիսամյակի համար սահմանված առաջնահերթությունների ցանկում։

Նախագծի հավելվածի 3-րդ կետում «մաքսային բնագավառի պետական լիազորված մարմինների» ձևակերպումը խմբագրվել է՝ այն փոխարինվել է «մաքսային բնագավառի պետական լիազորված մարմնի» ձևակերպմամբ։


	4. Տարընթերցումներ չառաջացնելու նպատակով՝ խմբագրման և հստակեցման կարիք ունի Հավելվածի 4-րդ կետում տեղ գտած «դիմում է լիազոր մարմնին» ձևակերպումը՝ հաշվի առնելով Հավելվածի 3-րդ կետում առկա և վերջինիս վերաբերելի դրույթը։
	4․Ընդունվել է։
Նախագծի 4-րդ կետը խմբագրվել է։

	5. Անհրաժեշտ է խմբագրել կամ հիմնավորել Հավելվածի 4-րդ կետի 4-րդ ենթակետով առաջարկվող «և ՍԿ-42 (CK-42) կոորդինատային համակարգերով» դրույթի/պահանջի սահման հարցը՝ հիմք ընդունելով ՀՀ կառավարության 2009 թվականի հուլիսի 16-ի «Կոորդինատային համակարգ, ինչպես նաև քարտեզագրագեոդեզիական ֆոնդից տեղագրական քարտեզների և հատակագծերի տրամադրման կարգը սահմանելու մասին» N 791-Ն որոշումը․ սույն դիտարկման համատեքստում՝ առաջարկում ենք Նախագիծը համաձայնեցնել նաև Կադաստրի կոմիտեի հետ։
	5․Ընդունվել է։
Տրվում է պարզաբանում․
Աշխատանքային կարգով քննարկումների ժամանակ կոորդինատների ՍԿ-42 (CK-42) կոորդինատային համակարգով ներկայացնելու պահաջը առաջարկվել է ՀՀ ազգային անվտանգության ծառայության կողմից, հաշվի առնելով այն հանգամանքը, որ Հայաստան-Թուրքիա սամանին ծառայություն իրականացնող սահմանապահ զորքերը աշխատում են ՍԿ-42 (CK-42) կոորդինատային համակարգով։

	6. Խմբագրման և հստակեցման կարիք ունի հավելվածի 4-րդ կետի 5-րդ ենթակետով ներկայացված կարգավորումը` հաշվի առնելով այն հանգամանքը, որ վերջինիս շրջանակում ներկայացված և համապատասխան նշում կատարելուն վերաբերելի պահանջը տարածվելու է նաև սահմանային շերտի նկատմամբ, ինչը կիրառելիության տեսանկյունից, կարող է խոչընդոտ հանդիսանալ՝ հաշվի առնելով տեղեկատվության տրամադրման և/կամ հանրայնացման հնարավոր սահմանափակումները։ Բացի այդ, բովանդակային և խմբագրական կրկնություններից խուսափելու համար՝ անհրաժեշտ է հստակեցնել նաև վերոնշյալ ենթակետի և Հավելվածի 4-րդ կետի 7-րդ ենթակետում տեղ գտած պահանջների նպատակահարմարության հարցը, քանի որ պարզ չէ, օրինակ՝ ի՞նչ «քարտեզ-սխեմաների» մասին է խոսքը, արդյո՞ք դրանք նույնական են և այլն։
	6․ Ընդունվել է:
Նախագծում կատարվել է համապատասխան փոփոխություն;
Միաժամանակ տեղեկացնում ենք, որ հատակագծի ներկայացման պահանջը ամրագրված է ՀՀ ընդերքի մասին օրենսգրքում։





	7. Խնդրահարույց տարընթերցումներ և տարընկալումներ չառաջացնելու նպատակով` անհրաժեշտ է հստակեցնել Հավելվածի 4-րդ կետի 6-րդ ենթակետով առաջարկվող պահանջը, որի բովանդակությունից պարզ չէ, թե ի՞նչ «համառոտ նկարագրության» մասին է խոսքը։

	7. Ընդունվել է:
Նախագծի Հավելվածի 4-րդ կետի 6-րդ ենթակետը խմբագրվել է։

	8. Առաջարկում ենք լրացուցիչ հստակեցնել Հավելվածի 5-րդ կետում ներկայացված և երեսուն աշխատանքային օրվա ընթացքում, վարչական ակտի տեսքով, համաձայնություն տրամադրելու կամ համաձայնության տրամադրումը մերժելու վերաբերյալ գործընթացը՝ հնարավոր այն դեպքերի համար, երբ համապատասխան լիազոր մարմին(ներ)ը սահմանված ժամկետում չեն ընդունի անհրաժեշտ վարչական ակտ(եր)ը։ Բացի այդ, հիմնավորման կամ խմբագրման կարիք ունի «փոստային եղանակով ծանուցում են դիմումատուին» դրույթի սահմանման հարցը (հաշվի առնելով նաև սույն եզրակացության 3-րդ կետը)։
	8. Չի ընդունվել:
Նախագծի 5-րդ կետով արդեն սահմանվում է լիազոր մարմնի պարտականությունը՝ 30 աշխատանքային օրվա ընթացքում ընդունել վարչական ակտ։ Եթե մարմինը չի պահպանում այդ ժամկետը, դա արդեն վարչական վարույթի ընդհանուր նորմերի կիրառման հարց է, ոչ թե տվյալ կարգով լրացուցիչ կարգավորման առարկա։ 
Միաժանակ տեղեկացնում ենք, որ Վարչարարության հիմունքների և վարչական վարույթի մասին ՀՀ օրենքի 48-րդ հոդվածի համաձայն՝ օրենքով սահմանված ժամկետում վարչական ակտը չընդունելու դեպքում այն համարվում է ընդունված։
Հավելվածի 5-րդ կետով լիազոր մարմինների համար սահմանված է դիմումը քննարկելու և համապատասխան վարչական ակտ ընդունելու առավելագույն ժամկետը։ Նշված ժամկետի խախտման իրավական հետևանքները կարգավորվում են վարչական վարույթը կարգավորող օրենսդրությամբ, ուստի նախագծում լրացուցիչ կարգավորումներ նախատեսելու անհրաժեշտություն չի դիտվում։ 
Ինչ վերաբերում է դիմումատուին փոստային եղանակով ծանուցելուն, ապա նշված կարգավորումը նախատեսվել է Արդարադատության նախարարության առաջարկի հիման վրա՝ վարչական ակտի մասին դիմումատուի պատշաճ իրազեկումն ապահովելու, ինչպես նաև ծանուցման ստացման պահի և փաթեթի վերադարձման փաստի վերաբերյալ հնարավոր անորոշությունները բացառելու նպատակով։

	9.  Անհրաժեշտ է խմբագրել և հստակեցնել Հավելվածի 7-րդ և 9-րդ կետերով ներկայացված կարգավորումը, այն է՝ «փոստային կամ էլեկտրոնային ծանուցմամբ» դրույթը, քանի որ վերջինիս բովանդակությունից պարզ չէ, թե ո՞ր դեպքում է ծանուցումը տեղի ունենալու փոստային եղանակով, իսկ ո՞ր դեպքում՝ էլեկտրոնային։ 

	9. Չի ընդունվել:
Հավելվածի 7-րդ և 9-րդ կետերով նախատեսված «փոստային կամ էլեկտրոնային եղանակով ծանուցմամբ» ձևակերպումը նախագծում լրացվել է Արդարադատության նախարարության առաջարկությամբ և ուղղված է դիմումատուի պատշաճ իրազեկման ապահովմանը։ Ծանուցման կոնկրետ եղանակի ընտրությունը պայմանավորված է դիմումատուի կողմից ներկայացված կապի միջոցներով և լիազոր մարմնի գործավարության առանձնահատկություններով։

	10. Անհրաժեշտ է խմբագրել Նախագծի հիմնավորումը՝ առաջնորդվելով Վարչապետի 2024 թվականի դեկտեմբերի 19-ի N 02/08.86/43837-2024 հանձնարարականով, այն է՝ Վարչապետի աշխատակազմ իրավական ակտերի նախագծեր ներկայացնելիս հիմնավորման մեջ կապը ռազմավարական փաստաթղթերի (Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ) հետ պետք է լինի հստակ նկարագրված և հիմնավորված՝ բացառելով ընդհանրական հղումները (միայն փաստաթղթի վերնագրին, բաժնին, մասին կամ կետին հղում կատարելը բավարար չէ)։
	10. Ընդունվել է:
Նախագծի հիմնավորման մեջ կատարվել է համապատասխան լրացում:

	
4․ ՎԱ կարգավորման ազդեցության գնահատման վարչություն
	05.06.2026թ.

	
	N 02/12.23/19171-2026

	Նախագծով սահմանվում է, որ ընդերքօգտագործումը թույլատրվում է բացառապես սահմանված կարգով ստացված համապատասխան համաձայնությունների առկայության դեպքում: 
Համաձայնությունների ստացման նպատակով դիմումատուն դիմում է ազգային անվտանգության, արտաքին գործերի և պաշտպանության բնագավառների պետական լիազորված մարմիններ, իսկ մաքսային հսկողության գոտու կարգավիճակ ունեցող տարածքներում՝ նաև մաքսային բնագավառի պետական լիազորված մարմին: 
Տրված համաձայնությունները դիմումատուն ներկայացնում է ընդերքի օգտագործման և պահպանության բնագավառում լիազոր մարմին՝ ընդերքօգտագործման իրավունք հայցելու դիմումին կից՝ համաձայնության տրամադրման օրվանից հաշված վեց ամսվա ընթացքում։
Դիմումատուն նույնաբովանդակ գրավոր դիմումներ է ներկայացնում մի քանի լիազոր մարմինների՝ դրան կցելով պահանջվող տեղեկատվությունը, ապա հավաքում բոլոր համաձայնությունները և կցում դրանք ընդերքօգտագործման իրավունք հայցելու դիմումին:
Վերոնշյալ ընթացակարգը՝ դիմումատուի վարչարարական բեռի տեսանկյունից գտնում ենք խիստ անարդյունավետ: 
Վերոնշյալ համատեքստում, հաշվի առնելով նաև, որ համաձայնութունների ստացումն, ըստ էության, հանդիսանում է ընդերքօգտագործման իրավունք հայցելու գործընթացի մաս՝ առաջին քայլը, առաջարկում ենք հաձայնությունների ստացման նպատակով դիմումատուի կողմից ներկայացվող փաթեթի շրջանառումն իրականացնել ընդերքի օգտագործման և պահպանության բնագավառում լիազոր մարմնի կողմից՝ ընդերքօգտագործման իրավունք հայցելու գործընթացի շրջանակներում: 
Տվյալ պարագայում դիմումատուն ընդերքի օգտագործման և պահպանության բնագավառում լիազոր մարմին կներկայացնի ընդերքօգտագործման իրավունք հայցելու դիմում՝ դրան կցելով պահանջվող տեղեկատվությունը: Ընդերքի օգտագործման և պահպանության բնագավառում լիազոր մարմինը կշրջանառի ներկայացված փաթեթը հապատասխան գերատեսչություններում և համաձայնություններ ստանալու պարագայում կշարունակի իրականացնել ընդերքօգտագործման իրավունք հայցելու գործընթացը կամ կմերժի ներկայացված դիմումը՝ համապատասխան հիմավորմամբ: 
Առաջարկում ենք Նախագիծը խմբագրել՝ վերոնշյալ առաջարկի շրջանակներում՝ նախատեսելով համատասխան ընթացակարգեր և ժամկետներ:
	Չի ընդունվել:
ՀՀ ընդերքի մասին օրենսգրքի համաձայն՝ ընդերքօգտագործողը սահմանային շերտում օգտակար հանածոյի երկրաբանական ուսումնասիրության կամ արդյունահանման դիմումին կից պետք է ներկայացնի է վերոնշյալ մարմինների կողմից տրամադրված համաձայնությունը։
Միաժամանակ տեղեկացնում ենք, որ լիազոր մարմինների կողմից տրամադրված անհամաձայնության դեպքում տնտեսվարողը նյութական վնասներ չի կրի ուսումնասիրության կամ արդյունահանման դիմումին կից ներկայացվող փաստաթղթերի փաթեթի կազմման համար։ 


 
